TANDA PENGHARGAAN ..

.. Haji Abdul Rahim (kanan) menerima cenderakenangan daripada
Dr Mohd. Noh sambil disaksikan Dr. Wan Mohamad.

UMS jalin kerjasama dengan Kementerian
Pertanian wujud Sekolah Pertanian Lestari

KOTAKINABALU: Universiti
Malaysia Sabah (UMS) menjalin
kerjasama dengan Kementerian
Pertanian dan Industri Makanan
negeri bagi mewujudkan
Sekolah Pertanian Lestari (SPL).
Menteri Pertanian dan
Industri Makanan negeri, Datuk
Haji Abdul Rahim Ismail
berkata, kementeriannyasangat
berbesar hati untuk bersama-
sama dengan pihak UMS dalam
pengwujudan SPL yang
sememangnya berkait rapat
dengan kementerian tersebut,
“Saya sangat mengharapkan
perkembangan Sekolah
Pertanian Lestari UMS ini akan
dapat dibangunkanselaridengan
arus pembangunan negara yang
amat memerlukan
pembangunan insan para
graduan yang bersedia

menghadapi cabaran masa
hadapan,” katanya.

Beliau berkata demikian
semasa merasmikan Bengkel
Kerjasama Sekolah Pertanian
Lestari UMS di sini kelmarin.

MisiSPL bertekad melahirkan
para graduan yang mencapai
kecemerlangan ilmiah dalam
bidang ilmu pertanian yang
bertaraf antarabangsa menerusi
pengajaran dan pembelajaran,
penyelidikan, penerbitan,
khidmat masyarakat dan
keseimbangan ilmu serta
menghasilkan produktiviti dan
kualiti yang tinggisejajar dengan
aspirasi pembangunan
masyarakat dan negara.

VisiSPLadalah untuk menjadi
sebuah pusat ilmu pertanian
terkemuka di rantau ini
berlandaskan tiga prinsip utama

iaitu  lestari, peka  dan
berteknologi tinggi.

SPL UMS telah ditubuhkan
pada 4 Mei tahun lalu bertujuan
untuk melahirkan modal insan
berilmu dan berkemahiran
dalam bidang pertanian dan
telah memulakan pengambilan
pelajar perintis prasiswazah
seramai 74 orang pada sesi
akademik 2006/2007.

Hadir sama pada majlis
tersebut, Naib Canselor UMS,
Prof. Datuk Dr. Mohd Noh
Dalimin; Dekan Sekolah
Pertanian Lestari, Prof Madya
Dr, Wan Mohamad Wan
Othman dan Timbalan-
timbalan Naib Canselor, Prof.
Datuk Haji Kamaruzaman Haji
Ampon, Prof Dr. Haji Sanudin
Haji Tahir dan Prof. Madya Dr.
Amran Ahmed.



